
ზუსტ და საბუნებისმეტყველო მეცნიერებათა ფაკულტეტი, გამოყენებითი ეკოლოგიის სადოქტორო 

პროგრამა, ივანე ჯავახიშვილის სახელობის თბილისის სახელმწიფო უნივერსიტეტი,  

0179, საქართველო ქ. თბილისი,  ი. ჭავჭავაძის გამზ. N1 

 

სემინარის თემატიკა წარმოგვიდგენს საქართველოში, თხილის წარმოების დარგის 

მდგრადი განვითარების ისტორიული, ეკონომიკური და აგროეკოლოგიური ასპექტების 

მიმოხილვას, სისტემური ღონისძიებების და პროცესების ანალიზს, დასკვნებისა და 

შესაბამისი რეკომენდაციების ჩამოყალიბებას.  

მსოფლიოში, თხილი ერთ-ერთი მაღალი მოთხოვნადი პროდუქტია და მისი მრეწვე-

ლობა ყოველწლიურად მზარდია.  

თხილის წარმოების მდგრადი განვითარება, უაღრესად აქტუალური თემაა საქართვე-

ლოსთვის, რადგან თხილი, ერთ-ერთი მთავარი სოფლის მეურნეობის საექსპორტო 

პროდუქტია. თხილის წარმოებას საქართველოში საკმაოდ მნიშვნელოვანი ეკონომიკური 

ეფექტი გააჩნია. ის ძირითადი შემოსავლის წყაროა, განსაკუთრებით, დასავლეთ 

საქართველოს რეგიონებისთვის და მრავალი ოჯახის კეთილდღეობა სრულად 

დამოკიდებულია თხილის ბიზნესზე.  

საქართველოს ბუნებრივი პირობები თხილის კულტურის ფართოდ გავრცელების და 

მსოფლიო ბაზრისათვის მაღალი სასაქონლო ღირებულების მქონე, კონკურენტუნარიანი 

პროდუქციის მიღების კარგ შესაძლებლობას იძლევა. მნიშვნელოვანია ისიც, რომ 

საქართველოში მიკროზონების სიმრავლე ეკოლოგიურად სუფთა პროდუქციის მიღების 

საშუალებას ჰქმნის. ქართული თხილის ჯიშები მაღალი სასაქონლო თვისებებითა და 

კონკურენტუნარიანობით ხასიათდება 

საქართველოს კლიმატური პირობების გათვალისწინებით, შესაძლებელია თხილის 

ინდსუტრიულ დონეზე წარმოების ზრდა, ხარისხის ამაღლება „პრემიუმ კლასზე“, ქართული 

თხილის ბრენდის შექმნა და მსოფლიო ბაზარზე „ნიშური“ პოზიციონირება. ნიშანდობლივია, 

რომ მდგრადი განვითარების პრინციპების დანერგვა თხილის ღირებულებათა ჯაჭვში და 

ციფრული ინოვაციები, ხელს შეუწყობს არა მხოლოდ საზოგადოებისა და გარემოზე ზრუნვის 

კუთხით პოზიტიური ზეგავლენის მოხდენას, არამედ სარგებლიანი იქნება კომერციული და 

ვაჭრობის მხრივაც. 

თხილის წარმოებას აქვს გაცილებით მეტი პოტენციალი, რომლის განვითარებას და 

განსაკუთრებით, მდგრად სისტემებზე ორიენტირებას, ესაჭიროება კომპლექსური და 

რაციონალური მიდგომა, ხელშეწყობა, ინვესტირება, ტექნიკური და ადამიანური კაპიტალის 

მიწოდება და სხვ. 

